
КОМИ РЕСПУБЛИКАСА ЮРАЛЫСЬЛӦН

ИНДӦД

Коми Республикаса Юралысьлӧн ӧткымын Индӧдӧ

вежсьӧмъяс пыртӧм йылысь

Шуа:

1.  Пыртны  Коми  Республикаса  Юралысьлӧн  ӧткымын  Индӧдӧ

вежсьӧмъяс содтӧдын индӧм лыддьӧг серти.

2. Тайӧ Индӧдыс вынсялӧ сійӧс официальнӧя йӧзӧдан лунсянь.

Коми Республикаса Юралысь          С. Гапликов

Сыктывкар

2020 вося рака тӧлысь 4 лун

13 № 



Коми Республикаса Юралысьлӧн

 2020 во рака тӧлысь 4 лунся 13 №-а Индӧд дорӧ

СОДТӦД

Коми Республикаса Юралысьлӧн ӧткымын Индӧдӧ пыртӧм

ВЕЖСЬӦМЪЯС ЛЫДДЬӦГ

1.  “Коми  Республикаса  канму  гражданскӧй  служащӧйяслӧн

служебнӧй оласног дорӧ корӧмъясӧ кутчысьӧм да интересъясын ёсьлунсӧ

ладмӧдӧм серти комиссияяс йылысь” Коми Республикаса Юралысьлӧн 2010

во моз тӧлысь 26 лунся 120 №-а Индӧдын:

Коми Республикаса канму гражданскӧй служащӧйяслӧн служебнӧй

оласног  дорӧ  корӧмъясӧ  кутчысьӧм да  интересъясын  ёсьлунсӧ  ладмӧдӧм

серти  комиссияяс  йылысь  положениеын,  мый  вынсьӧдӧма  Индӧдӧн

(содтӧд):

16 пунктса “в” пунктулын витӧд абзац гижны тадзи:

“абу  коммерческӧй  организацияӧн  веськӧдлӧмын  дон  босьттӧг

участвуйтны лэдзӧм йылысь канму служащӧйлӧн воӧм  шыӧдчӧм (кансяма

ютырӧн,  уджсикас  котырса  органӧн,  сы  лыдын канму  органын лӧсьӧдӧм

медводдза  профсоюзнӧй  организацияса  бӧрйӧм органӧн,  веськӧдлӧмын

участвуйтӧм, мукӧд ӧтйӧза организациялӧн, оланін, оланін стрӧитан, гараж

кооперативъяслӧн,  вӧрзьӧдтӧм  эмбур  кутысьяслӧн  товариществолӧн

съездын  (конференцияын)  либӧ  ӧтувъя  чукӧртчылӧмын  участвуйтӧм

кындзи);”.

2.  “Коррупциялы  паныд  удж  нуӧдан  юкӧнын  удж  котыртӧмсӧ

бурмӧдан мераяс йылысь” Коми Республикаса Юралысьлӧн 2015 во йирым

тӧлысь 9 лунся 108 №-а Индӧдын:

Коми Республикаын коррупциялы паныд удж ладмӧдан комиссияса

президиумлӧн юалӧмъяс, кутшӧмъяс йитчӧмаӧсь Коми Республикаса торъя

канму  чинъясын,  Коми  Республикаса  канму  гражданскӧй  служба  торъя

чинъясын  уджалысь  йӧзлӧн  служебнӧй  (чина)  оласног  дорӧ  корӧмъясӧ

кутчысьӧмкӧд  да  интересъясын  ёсьлун ладмӧдӧмкӧд,  Коми Республикаса



канму  органъясын,  Коми  Республикаын  меставывса  асвеськӧдлан

органъясын,  а  сідзжӧ  Коми  Республикаса  канму  учреждениеясын

коррупциялы паныд удж нуӧдан мераяс збыльмӧдӧмкӧд, видлалан пӧрадок

йылысь положениеын, мый вынсьӧдӧма Индӧдӧн (4 №-а содтӧд):

1) 5 пунктса “к” пунктув гижны тадзи:

“к) абу  коммерческӧй  организацияӧн  веськӧдлӧмын  дон  босьттӧг

участвуйтны  лэдзӧм  йылысь  канму  служащӧйлӧн  шыӧдчӧм  (кансяма

ютырӧн,  уджсикас  котырса  органӧн,  сы  лыдын канму  органын лӧсьӧдӧм

медводдза  профсоюзнӧй  организацияса  бӧрйӧм органӧн,  веськӧдлӧмын

участвуйтӧм, мукӧд ӧтйӧза организациялӧн, оланін, оланін стрӧитан, гараж

кооперативъяслӧн,  вӧрзьӧдтӧм  эмбур  кутысьяслӧн  товариществолӧн

съездын  (конференцияын)  либӧ  ӧтувъя  чукӧртчылӧмын  участвуйтӧм

кындзи) (водзӧ – абу коммерческӧй организация).”;

2) 291 пункт гижны тадзи:

291. Тайӧ Положениеса 5 пунктлӧн “к” пунктулын урчитӧм юалӧмсӧ

видлалігӧн примитӧны татшӧм помшуӧмъясысь ӧтиӧс:

а)  лэдзны  канму  служащӧйлы  дон  босьттӧг  участвуйтны  абу

коммерческӧй организацияӧн веськӧдлӧмын;

б)  ӧткажитны  канму  служащӧйлы  дон  босьттӧг  участвуйтны  абу

коммерческӧй  организацияӧн  веськӧдлӧмын  да  подулавны  ассьыс

ӧткажитӧмсӧ.

Канму  служащӧйлы  дон  босьттӧг  участвуйтны  абу  коммерческӧй

организацияӧн  веськӧдлӧмын  ӧткажитӧм  йылысь  помшуӧм  примитан

подулӧн  лоӧ  ситуация,  кор  шыӧдчӧмын  индӧм  абу  коммерческӧй

организацияӧн  канмусянь (административнӧя)  веськӧдлан  торъя

уджмогъясыс пырӧны  канму  служащӧйлӧн  чина  (служебнӧй)  кывкутана

могъясӧ  да  кутшӧмъясӧс  збыльмӧдӧмыс вайӧдӧ  либӧ  вермӧ  вайӧдны

интересъясын ёсьлунӧдз.”. 

